
   журналистика адамзат өміріндегі рухани идеология

[bookmark: _Hlk93527396]Ақпарат ғасыры, инновациялық және интеллектуалдылықтың заманын тудырды. Ал, байланыс журналистиканың әлеуметтік конвергенттілігін және рухани еркіндігін басқаша қырынан танытты. Яғни, журналистика адамзат өміріндегі рухани идеологиялық өрістің қозғаушы күші. Кез келген қоғамның саяси экономикалық жүйесі әлеуметтік қатынас құрылымдарының атқарар қызметімен өзектес. Өйткені, саясаттану мен әлеуметтану ғылымы қоғамдық басқару фунцияларын игереді, талдайды, бағалайды. Осы негізде телеарнаның көпшілік қауымға ұсынар әлеуметтік телеөнімдері де әлеуметтік танымның, медиямәдениеттегі әлеуметтік сананың, адам құндылығының тұрақты тұжырымдамасына айналады. Журналистиканың әлеуметтік рөлі артқан сайын оның әлемдік деңгейдегі қозғаушы механизмділігі, интеграциялық және интеллектуалдылық сипаты жоғарылай береді. 
Себебі,  коммуникациялық байланыс құралдарынсыз,телеарнасыз, журналистикасыз қоғамдық құрылымдар мен әлеуметтік қозғалыстарды, өзгерістер мен жетістіктерді көріп, тану мүмкін болмай қалды. Тиісті бағалау мен орнықты көзқарасты анықтау әлеуметтік кеңістікті қамтығандықтан, адами сана жетістігінің рухани да моралдық қабылдау жеделдігі кеңінен өріс алды.  Журналистиканың қоғамдық сараптау тәжірибесі жабық мекемелердің қараулығы мен заңсыздығын әшкерелеп қана қоймады. Оның әлеуметтік әлімжеттілігі мен әділетсіздігін көпшілік талдауына шығарып, шешімін айта да білді. Әсіресе бұл жәйт, бүгінгі журналистиканың бұқаралық ақпарат тақырыбына айналды. 
Әскери өмірдегі әпербақандық, банк жүйесіндегі жүгенсіздік, жеке кәсіпкерліктегі жегіштер мен мемлекеттік мүлікті меншіктеудегі менмендік, депутаттық дүрдараздық пен дегбірсіз делдал компаниялардың алаяқтық іс әрекетін барынша батыл ақпараттық түйінмен таратуда. Мемлекеттің қоғамдық, әлеуметтік саяси мекемелер жүйесінің ішкі халықтық қызметінің әрдәйім тұрақтылығына, ресми де кәсіби тұрғысынан кәсіби журналистика араласады. Сол себепті журналистика халықтық сипатқа, оның қолдауына ие. Демек, журналистика әлеуметтік институттың негізі болып отыр.

